
DREJTËSI! LIRI! BARAZI!

16 NËNTOR: DITA NDËRKOMBËTARE PËR TOLERANCË
Thirrje publike 
Shkup, 11 nëntor 2010

Të dashur qytetarë, miq, zonja dhe zotërinj:

16 Nëntori është Dita Ndërkombëtare për Tolerancë, sipas Rezolutës 51/59 të KB. Kjo është edhe një mundësi për të ngritur zërin për brengat tona dhe për të reaguar kundër diskriminimit, jotolerancës, paragjykimeve dhe dhunës së çfarëdo lloji. Kjo është ditë në të cilën ne, si qenie njerëzore, anembanë botës duhet të ngrihemi në mbrojtje të të drejtave dhe lirive të njeriut, të garantuara që nga lindja e çdo qenieje njerëzore në këtë botë.

Duke i ndjekur ngjarjet dhe rrjedhat në skenën politike dhe shoqërore në Republikën e Maqedonisë dhe në rajon, me rastin e Ditës Ndërkombëtare për Tolerancë, e shfrytëzojmë rastin për të alarmuar publikun për tensionet në rritje mes aktorëve politikë në vend. 
Shoqëria në Republikën e Maqedonisë vuan nga jotoleranca në rritje në më shumë fusha: diskriminimi bën pjesë në fusha të ndryshme, kryesisht në bazë të origjinës etnike, përkatësisë në parti politike, besimit fetar, gjinisë dhe orientimit seksual dhe është pjesë e marrëdhënieve të përditshme dhe komunikimit nga dita në ditë mes njerëzve në këtë vend.

Madje, kjo gjë gjithashtu është e pranishme në institucionet e sistemit. “Vendimet dhe sjellja e politikanëve ndikon mbi jetën personale të përditshme të të gjithë qytetarëve. Nëse politikanët harrojnë për një ditë se i takojnë një partie politike dhe mendojnë se çfarë ata mund të presin nga politikanët, ata për të cilët do të votonin – ndoshta atëherë do të bëjnë përpjekje për të vepruar ashtu siç do të pritnin nga politikanët “e tjerë” të veprojnë me ta. Marshi i Tolerancës është mundësi për t’i sfiduar paragjykimet tona dhe për ta pranuar se evoluimi është një gjë e natyrshme. Sillu me të tjerët ashtu siç dëshiron të tjerët të sillen me ti” – apelon znj. Gordana Nestorovska, Drejtore Ekzekutive e Komitetit të Helsinkit për të Drejtat e Njeriut në Republikën e Maqedonisë.    

“Përgjatë vijave politike dhe etnike, ne shohim kanosje serioze në raport me vlerat themelore të demokracisë, kulturës politike dhe dialogut në vend. Marrëdhëniet ndëretnike dhe brendaetnike janë të keqësuara shkaku i dështimit të partive politike të veprojnë në mënyrë të pjekur dhe t’i tejkalojnë problemet në mënyrë dinjitoze dhe konstruktive. Jotoleranca dhe mungesa  e kulturës politike dhe e dialogut e ngadalësojnë implementimin e Marrëveshjes Paqesore të Ohrit dhe integrimin në BE, e minojnë sundimin e ligjit dhe demokracisë, rrezikojnë marrëdhëniet ndëretnike dhe brendaetnike dhe paraqesin kanosje serioze për zhvillimin e përgjithshëm dhe stabilitetin e vendit” – tha Xhabir M. Deralla, Kryetar i CIVIL-it – Qendra për Liri. 
APEL

Ne, aktivistët dhe përfaqësuesit e shoqërisë civile në Maqedoni, njerëz human dhe tolerantë, qytetarë të Maqedonisë së civilizuar dhe tolerante, qytetarë të botës, e shënojmë 16 Nëntorin me një apel për tolerancë dhe jodiskriminim në çdo fushë të shoqërisë dhe nga institucionet e sistemit. 
Në Ditën Ndërkombëtare për Tolerancë, ne apelojmë:

DREJTËSI! LIRI! BARAZI!

E inkurajojmë Qeverinë që menjëherë të ndërmarrë masa kundër politikës dhe veprave të cilat krijojnë tensione, të miratojë dhe të implementojë ligje dhe norma në fushën e mbrojtjes së të drejtave dhe lirive të njeriut dhe jodiskriminimit dhe të promovojë vlerat themelore të shoqërisë sonë: demokraci, liri dhe diversitet.
Raporti për Përparimin e Republikës së Maqedonisë, i publikuar nga Komisioni Evropian, përmban dispozita dhe rekomandime, të cilat përputhen me ato të shoqërisë civile në vend. 
U apelojmë partive politike dhe strukturave të tjera të organizatave politike, institucioneve edukative, bashkësive fetare, shoqatave të shoqërisë civile dhe mediave të promovojnë tolerancë dhe anti-diskriminim në rrethin e tyre dhe t’i respektojnë si parime të cilat garantojnë një të ardhme më të mirë për njerëzimin përballë paragjykimeve, urrejtjes, mosrespektimit, nënshtrimit dhe dhunës.

Ua kujtojmë të gjitha organizatave të shoqërisë civile të organizojnë ngjarje dhe aktivitete në lidhje me Ditën Ndërkombëtare për Tolerancë në lagjet dhe komunat e tyre, ose t’i bashkangjiten Marshit për Tolerancë. Ju lutemi, na shkruani ose paraqituni për të ndarë rrëfimet dhe raportet tuaja.

Të tregojmë se barazia është vlerë fundamentale e shoqërisë sonë.

Ta sfidojmë frikën dhe ta përfaqojmë diversitetin.

Apelojmë për tolerancë politike dhe dialog konstruktiv mes të gjithëve të cilët janë kreatorë të politikës, opinionit dhe vlerave publike!

Apelojmë për tolerancë ndëretnike dhe për respekt të diversitetit etnik, kulturor dhe fetar!

Apelojmë për tolerancë dhe për vendosmëri në dhënien fund të diskriminimit në bazë të nevojave të posaçme, fesë, në bazë sociale, politike apo racore, në bazë të gjinisë, identitetit dhe shprehjes gjinore dhe orientimit seksual, apo në çfarëdo baze tjetër.

Apelojmë për tolerancë dhe dhënie fund dhunës, gjuhës së urrejtjes dhe destruktivitetit. 
DREJTËSI! LIRI! BARAZI!
THE INTERNATIONAL DAY FOR TOLERANCE 

PROGRAMME OF ACTIVITIES

Tuesday, November 16 

At five minutes to 12!

	11:55
	In front of the Museum of the City of Skopje (Old Railway Station)

Start of the March for Tolerance: JUSTICE! LIBERTY! EQUALITY! 

JOIN IN! Dedicate at least your lunch break to tolerance 



	12:30
	Square Macedonia

short break, making statements



	13:00
	Square Most (Skopje Old Town)
DJ event 

Have fun while celebrating and embracing TOLERANCE!




Contacts: 

Sanja Trajchevska (CIVIL)
Aneta Mirchevska - Vesov (Helsinki Committee)

helkom@mhc.org.mk
civil.mk@gmail.com
tolerance.mk@gmail.com 
02/ 5209176
02/ 3119073

MARSH PËR TOLERANCË


Shkup, 16 nëntor (e martë)


11:55 Museu I Qytetit të Shkupit


12:30 Sheshi Maqedonia


13:00 Sheshi te shtëpia e mallrave “Most” (Çarshia e vjetër)








